[bookmark: _GoBack][bookmark: _Hlk102480634][bookmark: _Hlk228279640]Врз основа на член 20 став 1 и член 34 став 1 алинеја 11 и 12 в.в. со член 18 од Законот за слободен пристап до информации од јавен карактер („Службен весник на Република Северна Македонија“ бр. 101/2019), член 13 и член 24 став 1 и став 3 од ЗОУП („Службен весник на Република Македонија“ бр.124/2015), а по Решение на Директорот на Агенцијата за заштита на правото на слободен пристап до информациите од јавен карактер, согласно Решение број 04-54/1 од 23.04.2026 година, постапувајќи по Барањето за пристап до информации од јавен карактер поднесено од Ј.Ј. од Скопје, по предметот Барање за пристап до информации од јавен карактер, Службеното лице за посредување со информации од јавен карактер, на 26.05.2026 година, го донесе следното

Р Е Ш Е Н И Е

[bookmark: _Hlk125540611]Барањето за пристап до информации од јавен карактер од Ј.Ј. од Скопје, поднесено до Агенцијата за заштита на правото на слободен пристап до информациите од јавен карактер, заведено под бр. 08-7 на 26.05.2026 година, СЕ УВАЖУВА.
 
О б р а з л о ж е н и е


До Агенцијата за заштита на правото на слободен пристап до информациите од јавен карактер, беше доставено Барање за пристап до информации од јавен карактер од Барателот на информации Ј.Ј. од Скопје, заведено со број 08-7 од 26.05.2026 година, со кое Барателот бара преку е-маил/електронски запис да му биде доставена следната информација од јавен карактер:

	„- Колку жалби во периодот од 01.01 до 31.03.2026 година има добиено Агенцијата за заштита на правото на слободен пристап до информации од јавен карактер;
· Кога се примени во Агенцијата (копија од приемниот печат) и кога истите се заведени во Агенцијата (копија од уписната книга);
· Колку од примените жалби се поднесени од правни и физички лица;
· Колку од примените жалби се поради „молк на управата“. “
 
Постапувајќи по Барањето за пристап до информации од јавен карактер, Агенцијата за заштита на правото на слободен пристап до информациите од јавен карактер Ве информира за следното:

Во врска со Вашето барање по однос на пристигнатите жалби во Агенцијата, Ве известуваме дека постапувањето по пристигнатите жалби, а со оглед на фактот дека работењето на Агенцијата во периодот од 26.12.2025 година до именувањето на новото раководно лице, беше отежнато и фактички нефункционално, поради истекот на мандатот на директорот и неможноста за непречено извршување на тековните административни и управни надлежности.
По именувањето на нов директор беше неопходно да се спроведат повеќе административни, технички и организациски активности со цел повторно воспоставување на редовното работење на институцијата.
До Агенцијата, чија надлежност е да води управна постапка и одлучува по жалби против решението со кое имателот на информацијата го одбил или отфрлил барањето за пристап до информации на барателите, за периодот за кој се однесува Вашето барање, се поднесени 140 жалби. Истите беа дополнително заведени започнувајќи од 20.04.2026 година, односно по создавањето на услови за целосна функционалност на Агенцијата.
Во однос на категоријата на подносителите на Жалбите, поделбата е следна:  од страна на правни лица се поднесени 54 жалби, а од страна на физички лица се поднесени 86 жалби.
	Од вкупниот број на поднесени жалби 71 жалба е поднесена поради „молк на управата“.
Согласно погоренаведеното, Агенцијата за заштита на правото на слободен пристап до информациите од јавен карактер одлучи како во диспозитивот на ова Решение.

ПРАВНА ПОУКА: Против ова Решение може да се поднесе жалба до Агенцијата за заштита на правото за слободен пристап до информациите од јавен карактер во рок од 15 дена од денот на приемот на решението.

   По Решение на Директор,   
       бр.04-54/1 од 23.04.2026 година
   Службено лице за посредување со
    								      информации од јавен карактер
  Оливер Серафимовски


Доставено до:
- Барателот на информацијата
- Архива на Агенцијата

Прилог:
· Фотокопија од достава на Решение 08-7 од Агенцијата 
